
ста, но настойчивайста мезса-бди корхнезень комафтф теенза кафта велень советонь члетнень. Сят шерфнезь пряснон, а Егорсь кода няеви кяжи синь нерешительнозснон ланкс ненгя сяда упорнайста азонц мезя-бди теест пялес вайгяльхть визделгофнезень синь.

Мзярда озабоченный велень советонь члетня тусть Егорть тейста, Петкась валомня навазя теенза доверенность и сёрманять.

Егорсь келептезя грамотанять, но изь кенерь морафтомонза, сяс мес страфтф шочкнень ланкс лиссь од ломань, и тя ломанть, цёратьня содазь тя фкясь алятьнень ёткста, конатнень мархта синь васецть хуторса. Данил Егоровичть эшинць тейса.

Тя алясь корхтась, што колхозсь — тя канечна тевсь од, и што сембонди сразу яцемс колхозу ашместь. Сёрматфцть тяни кемонь семьят колхозу, ну и катк работайхть.

Кда синь тевсна туй лац, то и лиятьненди аф позна ули сувамс, а кда тевсь аф туй, эста, значит, колхозу сувамс аш тев и эряви работамс сирекс.

Сон корхтась куваць, и мзярс сон корхтась, Егор Михайловичсь ненгя сембя крдезя келептф гаготкять апак морафт. Сон солгондознь тяйня сельмонзон, кулхцондозь, пяк оцю мяль мархта ванонц кулхцонды сокай ломатнень шамаснон лангс.

— Подкулачник, — кяжиста мярькс сон, сонць шерьфтозя кядезонза наваф каготкять.

Эста Васькась валомня тостядезя председателть кятта. Сон пельсь кода ба Егорсь дялхця сязь Иван Михайловичть доверенностенц.

— Егор оцяй, морафтк, мон эняльдян. А то тейнек эряви куду тумос сяда курокста.

Егорсъ курокста морафтозя каготкять и мярксь тетьмакненди, што сон тийсыйнь сембоннь мезя эряви, што ошу сон туй фчек неделяда меля, а мянь снарс обязательна моли Иван Михайловичти. Сон вешссь ненгя мезя бди азмода, но тя пингть эзда сокай ломанць шумордазя эсь валнц и Егорсь, клетка мархта кепканц эсь кяцонца люпштазь, шятясь шочкнень лангс и кармась корхтама вишкста и кяжиста.

А тётьмакня, мянцть тийсть наротть потмоста, тусть ласькозь кить ланга разёзти.

